
〈願取為繼室。錢曰。候白家君敢議姻事。栁曰。以開之材學。不辱于錢氏之門。遂强委禽焉。不旬日而遂成禮錢不之敢拒走介白其父。乞上殿面訴〉

〈栁開刼取臣女。仁宗問曰。𡖖識栁開否。曰不識。上曰真竒傑之士也。𡖖家可謂得嘉婿矣。吾為𡖖媒可乎。錢父不敢再言。但拜謝而退。〉有

智之士〈隨因紀述夫有智之士安貧知足足則近乎富。富即動自静。静則近乎道。協用二法抑亦能事。〉有志

之士〈湘潭志狄栗字仲莊。為人廉介有守。甞為糓城令時西北用兵訛言欲遣民戍邉。衆懼。聚食于邑者數萬。會秋霖作沴糓賈翔〉

〈貴。栗即開常平倉以賑之。有司劾其擅發聞于朝。上以其有志於民特原之。朞年政大治。及歐陽文忠公脩作糓城文宣王廟碑稱之以為有志之〉

〈士。其廉名時後遷大理丞尋出知新州。後詣京師道病卒于宿州葬于長沙。〉志能之士〈群書足用漢中興二十八。〉

〈將。以為上應二十八宿。然咸能感會風雲奮其智勇。稱為佐命。亦各志能之士也。〉公正之士〈宋史髙宗紀紹興二〉

〈十五年十二月甲戌。詔曰。臺諌風憲之地。比用非其人。黨於大臣。濟其喜怒。殊非耳目之寄。朕今親除公正之士以革前弊。繼此者宜盡心乃職。毋〉

〈合黨締交敗亂成法。當謹兹戒。毋自貽咎。〉方正之士〈西漢書晁錯傳。錯對策曰。察身而不敢誣。奉法令不容私。盡心〉

〈力不敢矜遭患難不避死。見賢不歸其上。更禄不過其量不以亡能居尊顯之位。自行𠰥此。可謂方正之士矣。〉廉正之

士〈周宻澄懷録張子韶云。廉正之士。如竹間清風露氣洒洒襲人。觀之者已覺心目頓快。况處其間豈不意愛心賞。〉直言

之士〈宋范文正公集直言之士。千古謂之忠。巧言之士。千古謂之佞。蘇頴濱集昔仁宗親策直言之士。臣以不識忌諱。得罪於有司。〉

忠烈之士〈資治通鑑唐元和元年。劉闢將反。推官莆田林藴力諌闢舉兵。闢怒械繫於獄引出將斬之。隂戒行刑者〉

〈使不殺。但數礪刃於其頸。欲使屈服而赦之。藴叱之曰竪子當斬即斬。我頸豈汝砥石邪闢顧左右曰。真忠烈之士也。乃黜為唐昌尉。池州府圖志〉

〈景祐中。仁宗皇帝甞寢疾雖安羸弱。時相吕文靖請置大宗正司以濮安懿王暨守節知其事。盖意有所在而人無知者。熈寧中。西賊圍邏近城甚〉


〈急。賊得吾禁卒語之曰。汝語城中張大吾軍使速降。當與汝爵禄。卒敬諾之。卒致危梯上下瞰城中卒輙大呼曰西賊人少粮盡朝夕去矣。城中堅〉

